
BOSHQARUV KOMPETENTLIGI 
TUSHUNCHASINING 
PEDAGOGIK PSIXOLOGIK VA 
MENEJMENT SОHАLАRIDАGI 
ILMIY ASOSLARI VA 
EVOLYUTSIYASI
Mamatqulova Kimyoxon Abdujalilovna
Nizоmiy nоmidаgi Tоshkent dаvlаt рedаgоgikа universiteti
dоtsenti, р.f.f.d., (РhD)

Annotatsiya: Ushbu maqolada boshqaruv kompetentligi tushunchasining pedagogika, psixologiya va menejment soha-
laridagi nazariy-metodologik asoslari, shuningdek, uning tarixi va evolyusiyasi tahlil qilingan. Maqolada, shuningdek, 
boshqaruv faoliyatida samarali qaror qabul qilish, ijtimoiy-psixologik omillarni inobatga olish, inson kapitali bilan ishlashga 
oid kompetensiyalarning shakllanishi va rivojlanishining turli bosqichlari tarixiy asosda tavsiflangan.

Kalit so‘zlar: boshqaruv kompetentligi, pedagogika, psixologiya, menejment, rahbarlik, kompetentlik yetukligi, ijtimoiy- 
psixologik omillar, kasbiy rivojlanish, rahbar kompetensiyasi.
Abstract: This article analyzes the theoretical and methodological foundations of the concept of management com-
petence in the fields of pedagogy, psychology, and management, as well as its history and evolution. The article also 
describes the various stages of the formation and development of competencies related to effective decision-making in 
management activities, taking into account social-psychological factors and working with human capital.

Key words: management competence, pedagogy, psychology, management, leadership, competence maturity, 
social-psychological factors, professional development, leadership competence.
Аннотация: В статье анализируются теоретические и методологические основы концепции управленческой ком-
петентности в педагогике, психологии и менеджменте, а также её история и эволюция. Также описываются раз-
личные этапы формирования и развития компетенций, связанных с эффективным принятием решений в управ-
ленческой деятельности, учётом социально-психологических факторов и работой с человеческим капиталом.

Ключевые слова: управленческая компетентность, педагогика, психология, менеджмент, лидерство, зрелость 
компетенции, социально-психологические факторы, профессиональное развитие, лидерская компетентность.

KIRISH
“Kompetentlik” tushunchasi so‘nggi 60–70 yillikda pedagogika, psixologiya, menejment, sotsiologiya va 

HR sohalarida keng va chuqur o‘rganilgan ilmiy atama hisoblanadi. Ilk bor bu tushuncha tilshunoslik sohasida 
N. Chomskiy (1965) [1; 251] tomonidan qo‘llanilgan bo‘lib, u “kompetensiya”ni insonning grammatik va nutq tuzi-
lishini anglash qobiliyati deb ta’riflagan. Chomskiy “kompetensiya” tushunchasini insonning til haqidagi ichki 
bilimi, ya’ni qoidalar tizimini anglash va qo‘llash qobiliyati deya izohlagan. Uning fikriga ko‘ra, inson nutqidagi 
cheklanmagan gaplarni to‘g‘ri tuzishi va tushunishi – bu uning “kompetentlig”i natijasidir.

R. White (1959)ning fikricha, “kompetensiya – insonning atrof-muhit bilan samarali munosabatga kirishish 
qobiliyati” [2] deb ta’riflanadi. U “samarali faoliyat olib borishga ichki ehtiyoj” degan tushunchani ilgari suradi. 
Bu ta’rif Chomskiyning tilga oid kompetensiya nazariyasi bilan bir vaqtda, psixologiya sohasidagi birinchi ilmiy 
yondashuvlardan biri sifatida qabul qilinadi. Demak, R. White kompetentlik tushunchasini shaxsning atrof-muhit-
dagi faolligini anglatuvchi ichki ehtiyoj va qobiliyat sifatida talqin qilgan. Bu yondashuv inson faoliyatini faqat 
bilim emas, balki samaradorlik, qoniqish, ishonch va tashabbus asosida baholashga ilk yo‘l ochdi. Kompetent-
likni shaxsiy rivojlanish vositasi sifatida qarash – psixologik ta’limning eng zamonaviy yondashuvlaridan biridir.

MAVZUGA OID ADABIYOTLAR SHARHI
David C. McClelland (1973) tomonidan kompetentlikka berilgan ta’rif va uning psixologiya, ta’lim hamda 

HR sohalariga ta’sirini tahlil qiladigan bo‘lsak [2; 14], u kompetentlik tushunchasini IQ va bilimdan farqli ravishda 
ish faoliyatini prognostik baholashda asosiy omil sifatida ko‘rsatgan ilk olimlardan biri hisoblanadi. Xulosa 
qilishimiz mumkinki, David McClelland kompetentlikni insonning shaxsiy sifatlari va ishga munosabati orqali 
ifodalanuvchi ijtimoiy-psixologik faoliyat salohiyati deb ta’riflaydi. Bu yondashuv bilim va IQdan farqli ravishda 
ish natijasiga ta’sir qiluvchi omillarni ilmiy asosda baholash imkonini berdi.

Endi e’tiborni Albert Bandura (1977)ga qaratamiz. U kompetentlikni o‘zini boshqarish, ishonch va o‘z 
faoliyatini nazorat qilish qobiliyati orqali tushuntiradi. Banduraning self-efficacy (o‘z-o‘ziga ishonch) nazariyasi 
kompetentlik tushunchasiga psixologik, motivatsion va bixevioural (harakatga oid) asos beradi. Bizningcha, 
Bandura kompetentlikni shaxsning o‘z qobiliyatini baholashi va unga ishonib harakat qilishi bilan bog‘laydi. 
Uning “self-efficacy” nazariyasi biz uchun boshqaruv kompetentligining motivatsion va bixevioural asoslarini 
tadqiq qilishda juda muhim. Kompetent shaxs nafaqat biladi, balki bilimini ishonch bilan amalga oshiradi.

Richard E. Boyatzis (1982) tomonidan kompetentlik tushunchasiga berilgan ilmiy ta’rif, uning modeli va 
HR hamda ta’lim sohalaridagi ahamiyatiga to‘xtaladigan bo‘lsak, u kompetentlikni shaxsning ichki xususiyat-
lari – ya’ni bilim, qobiliyat, xulq-atvor, motivatsiya va shaxsiy qiymatlar majmuasi sifatida ta’riflaydi. Bu xususi-
yatlar ishda yuqori samaradorlikni ta’minlash bilan bog‘liq [5]. Howard Gardner (1983) tomonidan taklif etilgan 
“Ko‘p intellekt nazariyasi” asosida kompetentlik tushunchasiga yondashuvni tahlil qilamiz. Gardnerning ta’lim 
va psixologiyadagi eng katta yutuqlaridan biri – shaxsning qobiliyatini faqat IQ bilan emas, balki turli intellekt 
shakllari orqali baholash g‘oyasini ilgari surishi bo‘ldi. Bu yondashuv kompetentlikni individual, ijtimoiy va multi-
funksional deb qarashga asos soldi [6]. John Raven (1984): Kompetentlikni bilim, ko‘nikma, qiymatlar, munosa-
batlar va o‘z-o‘zini boshqarishning uyg‘unligi sifatida talqin qildi. Bu ta’lim va boshqaruv sohalarida kompleks 
yondashuvni rivojlantirdi [7].

Michael Eraut (1994): Tajriba orqali o‘rganish va refleksiyaning kompetentlik shakllanishidagi rolini ta’kid-
ladi [8]. Philippe Perrenoud (1999): Kompetentlikka asoslangan ta’lim dasturlarini ishlab chiqish va joriy etish 
bo‘yicha tadqiqotlar olib bordi [9]. Yuqoridagi tahlillardan kelib chiqadigan bo‘lsak, xorij olimlari xulosa qiladigan 
bo‘lsak, kompetentlik tushunchasi so‘nggi yuz yillikda ko‘plab ilmiy paradigma va yondashuvlar asosida kengayib 
bordi. Gardnerning ko‘p intellektlar nazariyasi, Raven va Le Boterfning kompleks va faoliyatga asoslangan 
kompetentlik modellari, Spencer va Boyatzisning bixeviourizm tahlillari, Schön va Erautning refleksiv amaliyoti 
– bularning barchasi kompetentlikni faqat bilim va ko‘nikmadangina iborat emas, balki motivatsion, ijtimoiy, 
shaxsiy, strategik va hatto axloqiy ong bilan bog‘liq ko‘p qirrali tuzilma ekanini ko‘rsatadi.

TADQIQOT METODOLOGIYASI
Bizningcha, zamonaviy ta’lim va boshqaruv tizimlarida kompetentlik – bu faqat mutaxassislikni egallash 

emas, balki insonning vaziyatli sharoitda mustaqil harakat qila olishi, refleksiyaga va qayta qurishga qobil 
bo‘lishi, insonlar bilan ijtimoiy munosabat o‘rnata olishi, o‘z bilimi va qadriyatlarini, masalan, rahbarlikda, 
muammoli sharoitda faol qo‘llay olishi bilan belgilanadi. Shu nuqtai nazardan qaralganda, kompetentlik – bu 
inson faoliyatining fanlararo va psixologik-pedagogik integratsiyasiga asoslangan shaxsiy salohiyat hisobla-
nadi. Ta’limda, xususan oliy ta’limda, kafedra mudirlarining kompetentligini ham shu omillar bilan uyg‘un holda 
shakllantirish zarur. Bu esa ijtimoiy-psixologik determinantlarni ilmiy tahlil qilishni dolzarb va innovatsion qiladi.

Endilikda MDH (Mustaqil Davlatlar Hamdo‘stligi) olimlari tomonidan kompetentlik tushunchasiga berilgan 
ilmiy yondashuvlarni tahlil qiladigan bo‘lsak, jumladan: Xutorskoy ta’limda ikki tushunchani farqlaydi: kompe-
tensiya – shaxsga jamiyat yoki ta’lim tizimi tomonidan qo‘yiladigan talablar, ya’ni standartlar; kompetentlik – 
shaxsda ushbu talablarga javob bera olish qobiliyati, ya’ni amaliyotda ifoda topadigan sifat [10]. A.V. Xutor-
skoyning yondashuviga ko‘ra, kompetentlik – bu shaxsning shaxsiy va ijtimoiy faolligini, mustaqil ongini va 
o‘zlashtirish qobiliyatini rivojlantiruvchi ilmiy-pedagogik kategoriya hisoblanadi. U kompetentlikni faqat bilim 
emas, balki shaxsning fanlararo uyg‘unlikda faoliyat yuritish qobiliyati sifatida ko‘radi. Bu yondashuv rahbar 
shaxslardagi boshqaruv va kommunikativ kompetentlikni baholashda asosiy mezonlardan biri hisoblanadi.

I.A. Zimnyaya (2004, Rossiya) tomonidan kompetentlik tushunchasiga berilgan ta’rifga ko‘ra, kompe-
tentlik shaxsdagi: motivatsion-qiymat (ishga bo‘lgan munosabat, qiziqish), kognitiv (bilim, mantiqiy fikrlash), 
faoliyat-komponent (ishlash uslubi, malakalar), refleksiv (o‘z faoliyatini tahlil qilish, baholash) kabi to‘rt muhim 
bloklar birlashmasi orqali shakllanadi [11].

TAHLIL VA NATIJALAR
Zimnyaya modelini tahlil qilar ekanmiz, kompetentlik tushunchasi insondagi ixtiyoriylik, refleksiya, ishonch 

va ma’naviy pozitsiya kabi elementlarni ham qamrab oladi. Bu yondashuv ta’lim natijalarini faqat bilimga 
qarab emas, balki shaxsiy rivojlanish, shaxslararo munosabatlar, motivatsiya va real faoliyatdagi yurish-turish 

orqali baholashni nazarda tutadi. Oliy ta’lim rahbarlari (jumladan, kafedra mudirlari) faoliyatida aynan shunday 
kompleks qobiliyatlar tizimi muhim ahamiyatga ega. V.A. Bolotov va V.V. Serikov (2003) tomonidan kompe-
tentlik tushunchasiga berilgan ilmiy ta’rifga ko‘ra, kompetentlik – bu “qancha bilim” emas, “qanday harakat 
qilishga qodir” degan savol bilan belgilanadi [17]. Bolotov va Serikovning kompetentlikka oid qarashlari ta’limning 
maqsadini, mazmunini va baholash mezonlarini qayta ko‘rib chiqishga olib kelgan nazariy ilg‘or g‘oyalardan biri 
hisoblanadi. Ularning modelini oliy ta’lim rahbarlari faoliyatiga tatbiq etar ekanmiz, kompetentlikni “mutaxassis 
emas, balki o‘zgarishga tayyor, tashabbuskor, ijtimoiy javobgar shaxs” sifatida shakllantirish maqsadli bo‘ladi. 
Bu esa ta’limda natijaga yo‘naltirilgan kompetentlik paradigmasini rivojlantiradi.

S.J. Pryadein tomonidan kompetentlikka berilgan ilmiy yondashuv va uning ta’lim tizimidagi metodologik 
asoslari bo‘yicha tahlili Qozog‘iston Respublikasida kompetensiyaviy ta’limga o‘tish jarayonida muhim o‘rin 
tutadi. Uning fikricha, “Kompetentlik – bu shaxsning ma’lum muammoli vaziyatlarda bilim, tajriba va qadriyat-
lardan foydalangan holda samarali faoliyat yuritish qobiliyatidir” [18].

L.M. Mitina tomonidan kompetentlik tushunchasiga berilgan ilmiy ta’rif, uning psixologik-pedagogik 
mazmuni va ta’lim hamda rahbarlik amaliyotidagi ahamiyatini tahlil qiladigan bo‘lsak, kompetentlik – bu shaxs-
ning faqat bilim va ko‘nikmalar emas, balki kasbiy faoliyatda o‘ziga ishonchi, ma’naviy pozitsiyasi va rivojla-
nishga intilishini qamrab oladi. Demak, oliy ta’limdagi rahbarlar, jumladan kafedra mudirlari uchun psixologik 
yetuklik, insoniy munosabatlar, emotsional barqarorlik, o‘zini anglash qobiliyati – hammasi boshqaruv kompe-
tentligining asosi sifatida qaraladi.

Endilikda O‘zbekiston ilmiy tadqiqotchilari tomonidan kompetentlik tushunchasiga berilgan yondashuvlarni 
tahlil qilishga o‘tamiz. Jumladan, A.T. Ergashev fikricha, “Kompetentlik – bu mutaxassisning bilim, ko‘nikma va 
shaxsiy sifatlari asosida o‘z kasbiy vazifasini ijodiy bajara olish qobiliyatidir”. Ya’ni, mutaxassis nafaqat bilimga 
ega bo‘lishi, balki uni yangicha, yangi shart-sharoitlarda qo‘llay olishi kerak, deya ta’kidlagan. Z.I. Raximov 
(2013) tomonidan kompetentlik tushunchasiga berilgan ilmiy ta’rif va uning psixologik-pedagogik mazmunini 
tahlil qiladigan bo‘lsak, u kompetentlikni shaxsning ma’naviy pozitsiyasi bilan bog‘laydi. Ta’lim faqat bilim berish 
emas, ijtimoiy barqarorlikka yo‘naltirilgan shaxs shakllantirish jarayoni sifatida ko‘riladi, deb izohlagan.

O‘zbekistondagi zamonaviy ilmiy tadqiqotlar kompetentlik tushunchasini keng qamrovli, fanlararo va 
amaliyotga yo‘naltirilgan ilmiy kategoriya sifatida ko‘rib chiqmoqda. Ushbu tadqiqotchilar ta’lim, psixologiya, 
rahbarlik va boshqaruv sohalarida kompetentlikni shaxsning nazariy bilimlari, amaliy ko‘nikmalari va ijtimoiy- 
axloqiy pozitsiyasining uyg‘unligi sifatida talqin qilishadi. Kompetentlik va kasbiy kompetentlik masalalari bilan 
Yunusxo‘jayeva Q.H [12], Aripov M.Yu., Karimova V.M. shug‘ullangan, olim N.A. Muslimov esa bu borada keng 
qamrovli tadqiqotlarni olib borib, kompetentlikni yetti turga bo‘lib o‘rganadi. Olimning fikricha, kompetentlikning 
quyidagi turlari mavjud bo‘lib, fikrimizcha, bular shaxs kompetensiyalari, kasbiy individual xislati va sifatlarini 
aniqlovchi mezon bo‘lib xizmat qilishi mumkin [15].:

• global kompetentlik;

• ijtimoiy-madaniy kompetentlik;

• ijtimoiy faoliyatga oid kompetentlik;

• axborot olishga kompetentlik;

• kommunikativ kompetentlik;

• o‘quv-bilishga oid kompetentlik;

• amaliy faoliyatga oid.

XULOSA
Shaxsning professionallizmi (kasbiy yetukligi), bu nafaqat yuqori boshqaruv natijalarini ko‘rsatib qolmasdan, 

balki zarur bo‘lgan psixologik komponentlarning mavjud bo‘lishi shartligi, ya’ni boshqarishga bo‘lgan ichki 
intilish va shaxs psixik xususiyatlarining uzviy bog‘liq holatidir. Fikrimizcha, professionallikning mohiyati – 
kasbda shaxsni nima yuksaklikka yetaklaydi-yu, u qanday bebaho ichki hislarga tayanadi, nima uni bu ish bilan 
shug‘ullanishga undaydi-yu, qaysi ichki resurslarni o‘z xohishi bilan qilayotgan mehnatiga baxshida etadi kabi 
masalalar yechimi bilan uzviy bog‘liq bo‘lib, shaxsning professional kompetentlik darajasiga aloqadordir [17].

Yuqoridagi ilmiy tahlillardan kelib chiqib, mualliflik ta’rifimizni shakllantiradigan bo‘lsak: “Kompetentlik – bu 
shaxsning muayyan soha yoki faoliyatdagi muvaffaqiyatli, mustaqil va ijtimoiy mas’uliyatli ishtirokini ta’min-
lovchi bilish, his qilish, qadrlash, munosabat bildirish va faol harakat qilishga yo‘naltirilgan kognitiv, emotsional, 
motivatsion, ijtimoiy va madaniy resurslar tizimidir.”

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

